L'ase  pecador



Cau díder. Ic cau pas tot díder. E que tròbi los gojats d'uei que los i manca un chic d'ipocrisia. 
La mia arrèr-gran-mair qu'èra mairona, au temps benedit de Napoleon III. Se vantèva d'estar republicana, en bèth disnar totun aus cosins, dont l'ostau de pèira e de festons, suu tuc de la Dosa,  en ditz enqüèra pro deus bons reis de davant. Arrehèita, que Ii convinot, a la velha de morir, d'envitar un gart de gojats e gojatas a casa, entà s'esgaudissin e dancèssin lo rondèu. Dab aquò, aisida mancar... 
Se n'anè ua neit entà lòcs eslunhats, seitada sus lo son ase, qui portèva suu còth ua sacòta de haria per la qui s'acochèva, talament tant èran tots coarres alavetz. E traversèva atau la sèga, los braus, la lana estomacada de neit, shètz de trobar nat viu. Ua neit de torrada, totun, com se'n tornèva au petit pas deu Minhon, trobèt dens lo varat lo cantonièr de la Rostà, beriac e meitat mòrt. Se lo quilhè com ic podot, e se'u pleguèt en escaire sus l'esquia de l'ase. E lo miè en çò d'eth. Aquí avitè huec, hadot secar lo malastruc, se'u carguèt au leit, e li hadot vin caud dens la coquèla. Davant estossi arrevitat, era se n'èra anada. A soa casi, la polhèn d'està's arretardada. L'ase, çò dishó, avè pas volut har bien, qu'avè seguit imaginacions, idèias de las baròcas, e qu'avè devut era ic har tot com volè. 
Mès après la Hèsta-Diu, que trobèm a l'escuderia de l'ase ua gran cussa de hen descargada de la neit. Que devinèm prèsque lo cantonièr, mès la vielha mairona hadè tant de crits totjamèi contra los ivronhas que'n podón pas convíner. Dinc a la mòrt, l'ase recebó tot an la soa carca de hen, e digun sabot pas jamèi arren. L'ase. 
« Cau pas jamèi, çò didè après la mairona, jamèi provocar la reconeishença. » E sabèn pas çò qué volè díder.
